
« »Маңғыстаумұнайгаз

акционерлік
қоғамының 

2023 жылға арналған 
мұнай өндіру 

жоспары

«Қаламқасмұнайгаз» ӨБ -
3 603 387 тонна.

 
«Жетібаймұнайгаз» ӨБ -

2 602 378 тонна.

Ойл  КорпорейшэнТранспорт
«ЖЕТІБАЙМҰНАЙГАЗ» 
«ҚАЛАМҚАСМҰНАЙГАЗ» ӨБ

Геолог күні Геолог күні 
         құтты болсын!         құтты болсын!
Геолог күні 
         құтты болсын!

Президент Қазақстанның мұнай өнеркəсібіне 125 жыл 
толуына орай ұйымдастырылған салтанатты іс-шараға 
қатысып, сөз сөйледі. Қасым-Жомарт Тоқаев бұл датаның 
айтулы белес екенін атап өтіп, сала қызметкерлерін 
құттықтады.

– Бəріңізге мəлім, қазақ мұнайы ғасырлар тоғысында 
алғаш рет Атырау аймағынан алынды. Содан бері бұл сала 
ел экономикасында айрықша рөл атқарып келеді. 
Халқымыз да мұнайды «қара алтын» деп атайды. Дүние 
жүзінің өркендеу жолы энергетика ресурстарымен тығыз 
байланысты болды. Ғылым мен технологияның дамуына 
қуат көздері ерекше ықпал етті. Осы үрдіске қазақ 
жеріндегі қара алтын өндірісі де мол үлес қосқаны сөзсіз, – 
деді Мемлекет басшысы.

Қасым-Жомарт Тоқаев Қазақстанның мұнай 
өнеркəсібі өз тарихы мен дəстүрі бар сала екеніне 
тоқталып, оның қалыптасып, дамуына елімізге белгілі 
тұлғалар зор еңбек сіңіргенін жеткізді.

– Геологтарымыз көптеген кен орнын ашты. Сафи 
Өтебаев, Жолдасқали Досмұхамбетов, Бөлекбай 
Сағынғалиев бастаған мамандар кеніштерді ел игілігіне 
жаратты. Олардың тағылымды еңбек жолы əрдайым жас 
ұрпаққа үлгі болары анық. Аға буынның өнегелі ісін кейінгі 
ұрпақ лайықты жалғастыруда. Бұл салада тұтас еңбек 
династиялары бар, яғни, қара алтын өндірісі бүгінде 
мұнайлы аймақтың ата кəсібіне айналды, – деді        
Қасым-Жомарт Тоқаев.

МЕМЛЕКЕТ БАСШЫСЫ 
МҰНАЙ-ГАЗ САЛАСЫНЫҢ ҚЫЗМЕТКЕРЛЕРІН 

МАРАПАТТАДЫ 

t.me/aqorda_resmi

P.S. Президент қолынан 
жоғары марапат 
алғандардың бірі – 
«Қаламқасмұнайгаз» 
өндірістік басқармасының   
5-дəрежелі зертханашысы 
Алмагүл Қошқарова болды. 
Əріптесімізді осы жетістікке 
жетудегі өмірі мен еңбек 
жолы туралы 6-бетте 
«Мамандығым – 
мақтанышым» мақаласынан 
оқи аласыз.



Қауіпсіздікті қамтамасыз ету бар-
лық қызмет салаларында адамзаттың 
ең маңызды мəселесі екені баршаға 
мəлім. Еңбекті қорғаудың мақсаты – 
қызметкерлердің денсаулығы мен 
өмірін сақтау. Адамдар ең құнды ресурс 
болып табылады, сондықтан адам 
өмірін күту жəне сақтау - кəсіпорындар 
мен ұйымдардың басшыларының басты 

міндеті. Еңбекті қорғау-
дың жоғары деңгейі – 
адамдардың денсаулығы 
мен өмірінің сенімді кепілі. 
Сондықтан қазіргі таңда 
Жетібай кен орнында 
еңбек қауіпсіздігін сақтау 
бойынша көптеген іс-
шаралар ішінен төмен-
дег ілерд і  атап  өтк ім 
келеді:

- Еңбек қауіпсіздігі 
жəне  еңбект і  қорғау 
саласындағы Қазақстан 

Республикасының заңнамасы талапта-
рының сақталуын қадағалау, бақылау 
жəне мониторинг жүргізу;

- Еңбек жағдайларын жақсар-
туды, қызметкерлердің еңбек қауіпсіз-
дігін жəне еңбекті қорғауды қамтамасыз 
ету;

- Құрылымдық бөлімшелердің 
еңбек қауіпсіздігі жəне еңбекті қорғау 
саласында жауапты тұлғаларын даяр-
лау жəне олардың біліктілігін арттыру;

- Қызметкерлерді жыл сайынғы 
міндетті медициналық тексеруден 
өткізу;

- Жаңадан қабылданған қызмет-
керлерге еңбек қауіпсіздігі жəне еңбекті 
қорғау, өрт қауіпсіздігі бойынша слайд-
тарды, көрнекі құралдарды, плакат-
тарды көрсетіп, кіріспе нұсқама өткізу;

- Құрылымдық бөлімшелер бойын-
ша ай сайынғы Қауіпсіздік күндерін 
өткізу;

- Құрылымдық бөлімшелерде 
алғашқы медициналық көмек көрсету 
бойынша сабақтар өткізу;

- Жарақаттануды болдырмау 
мақсатында қызметкерлердің жұмыс 
орындарын күнделікті қарап-тексеру;

- Қауіпсіздік белгілерімен белгі-
ленген жерлерде ережелерді сақтау;

- Желілік персоналға жол қозға-
лысы ережелерін жəне қызмет көрсету 
кезінде өз қауіпсіздігін сақтау туралы 
күнделікті нұсқама өткізу;

- Қызметкерлердің аварияға 
қарсы жəне өртке қарсы жаттығулар 
өткізу арқылы іс-əрекеттерін нығайту;

- Жетібай кен орнында жұмыс 
істейтін барлық мердігер мекемелермен 
қарым – қатынас  күшейтіліп, еңбекті 

қорғау бойынша бекітілген кестеге 
сəйкес кездесулер өткізілуде;

- «Маңғыстаумұнайгаз» АҚ Қ жəне 
ЕҚ, ҚОҚД бастамасымен «Жанарыс» 
ЖШС-мен келісім шартқа отырып, 
«Маңғыстаумұнайгаз» АҚ барлық қыз-
меткерлері жеке қорғаныс құралда-
рымен қамтамасыз етіліп жəне жеке 
қорғаныс құралдарын есепке алу 
процестері автоматтандырылды;

- «ЖМГ» ӨБ-ның №1, 2, 3 мұнай 
жəне газ өндіру, қабат қысымын ұстау, 
пайдалыныстағы жабдықтарды прокат-
тау жөндеу, экологиялық қалдықтарды 
тазарту жəне жинау цехтарында 
модульдік ғимараттар (бақылау бөл-
месі, слесарь-жөндеуші бөлмесі, жуы-
натын бөлме) салынып, қолданысқа 
беру аяқталу сатысында.

Кен орын аумағында Сіздерді 
«Маңғыстаумұнайгаз» АҚ-ның «Өмірлік 
маңызды қағидаларын» сақтап, жұмыс 
орнында қауіпсіз еңбек етуге шақы-
рамын. Біз əрбір қызметкердің əрқа-
шанда жұмыстан аман-есен, жарақат 
алмай үйіне оралуына қызмет етіп 
келеміз. Өндірісте қауіпсіздікке қол 
жеткізу мақсатында үздіксіз жұмыс 
жасайтын боламыз!

Б.С. Сейтмағанбетов

«Жетібаймұнайгаз» ӨБ-ның 
бастығы 

Есептік кездесулер барысында 
«Маңғыстаумұнайгаз» АҚ Бас дирек-
торы Мұрат Мұстафаев өз əріптестеріне 
жаңа тағайындалған бірінші орын-
басары Вэнь Цзяцзюньді таныстырды, 
содан кейін Жетібай мен Қаламқас 
мұнайшыларына мұнай өндіру, ұңғы-
маларды бұрғылау саласындағы негізгі 
өндірістік көрсеткіштерді таныстырды. 
Ол геологиялық-барлау жұмыстары, 
компанияның қаржылық-экономикалық 

көрсеткіштері, əлеумет-
тік-кадрлық саясат жəне 
т.б. туралы егжей-тег-
жейлі айтып берді.

Кездесулер соңында 
дəстүр бойынша еңбек 
ұжымының сұрақтарына 
кезек келді: Жетібай мен 
Қаламқас мұнайшылары 
өздерін толғандырған 
сұрақтарды қойып, ком-
пания қызметінің əртүрлі 
аспектілері  бойынша 
ұсыныс-пікірлерін айтты.

Бас директор мен 
құрылымдық бөлімшелердің басшылары 
өз салалары бойынша қызметкерлердің 
қойған сұрақтарына түсіндірме жұмыс-
тарын жүргізіп, толық жауап берді.

Қорытындылай келе,  Мұрат 
Мұстафаев əріптестеріне жұмыс үшін 
алғысын білдіріп, ағымдағы жылдың 
өндірістік міндеттерін орындау үшін күш 
біріктіруге шақырды.

ЕСЕПТІК КЕЗДЕСУЛЕР: 
БІРІНШІ ЖАРТЫЖЫЛДЫҚ

ҚОРЫТЫНДЫЛАНДЫ

ҮНДЕУ
Құрметті əріптестер!

Бұл, өзектілігі əрқашанда жоғары болып табылатын, 
өндірістегі еңбек қауіпсіздігі жəне еңбекті қорғау мəселелеріне 
байланысты үндеуімді  «Жетібаймұнайгаз» өндірістік 
басқармасы мен Жетібай кен орнында қызмет ететін мердігер 
мекемелердің қызметкерлеріне арнаймын.

8-9 тамыз күндері «Жетібаймұнайгаз» жəне «Қаламқас-

мұнайгаз» өндірістік басқармаларының еңбек ұжымдарымен 

есептік кездесулер өтті. Бұл кездесулерде компания басшылығы 

2024 жылдың алғашқы жартыжылдығында жасалған 

жұмыстарды қортындылап, алдағы жоспарларымен бөлісті.

МАРАПАТ МЕРЕЙДІ ӨСІРЕДІ
4 қыркүйек күні ҚР Премьер-Министрі Олжас Бектенов Қазақстан мұнайына 

125 жыл толуына орай мұнай-газ кешенінің ардагерлері мен қызметкерлерін 
құттықтап, Мемлекет басшысы атынан үздік жұмысшыларды марапаттады. 
Қуантарлығы, марапатталғандардың қатарында «Маңғыстаумұнайгаз» АҚ 
қызметкерлері де бар:

- «Құрмет» орденімен марапатталған – «Қаламқасмұнайгаз» ӨБ КМАжӨЦ 
орынбасары Өркенбай Əлібаев;

- III дəрежелі «Еңбек Даңқы» орденімен – «Жетібаймұнайгаз» ӨБ №2 МжГӨЦ 
бастығының орынбасары Сенбіғали Матаев;

- «Ерен еңбегі үшін» медалімен – «Жетібаймұнайгаз» ӨБ №1 МжГӨЦ 5-
дəрежелі операторы Көшербай Өтебаев;

- «Ерен еңбегі үшін» медалімен – «Қаламқасмұнайгаз» ӨБ №4 МжГӨЦ 5-
дəрежелі слесарь-жөндеушісі Марат Нəбиев.

Сонымен қатар, 2 қыркүйек 

күні мұнай-газ өндіру саласының 

қызметкерлерін ҚР Энергетика 

министрі Алмасадам Сəтқалиев 

мерекемен құттықтап, марапат-

тады.

Олардың қатарында əріп-

тесіміз «Қаламқасмұнайгаз» 

өнд ір і ст і к  басқармасының         

5-дəрежелі жөндеуші-слесарі 

Мамыртай Тасмұратовқа «Ерен 

еңбегі үшін» төсбелгісі табыстал-

ғанын қуана хабарлаймыз. 

Əріптестерімізді жоғары марапаттарымен шын 
жүректен құттықтап, мықты денсаулық, 

отбасыларына амандық жəне еңбек жолында 
жаңа табыстар тілейміз!

Еңбек адамы

В августе 2024 года работники АО 
«Мангистаумунайгаз» — руководитель 
ГСКИПиМО Ербол Айтбаев, инженер-метролог 
Нурсултан Нурадинов и инженер-энергетик 
Биржан Есенов — в рамках взаимного 
сотрудничества и обмена опытом были 
направлены в город Атырау, в компанию АО 
«Эмбамунайгаз». Основной целью коман-
дировки стал обмен опытом в области 
эксплуатации интеллектуальных станций 
управления (ИСУ) и знакомство с работой 
ситуационного центра, внедренного на 
месторождении «Жайыкмунайгаз».

Специалистам «Мангистаумунайгаз» предстояло 
изучить современные технологии управления произ-
водственными процессами, которые активно приме-
няются в «Эмбамунайгаз». Особое внимание уделя-
лось интеллектуальным станциям управления и 
возможностям ситуационного центра, позволяющего 
централизованно контролировать все аспекты работы 
месторождения в режиме реального времени.

В ходе визита наши работники посетили 
ключевые объекты на месторождении «Жайык-
мунайгаз» и ознакомились с принципами работы 
интеллектуальных станций и ситуационного центра. 
Ситуационный центр был представлен как 
центральный узел управления, аккумулирующий 
данные со всех производственных объектов в режиме 

реального времени. Это позволяет оперативно 
реагировать на изменения в процессе добычи и 
переработки нефти, контролировать состояние 
скважин, параметры оборудования и координировать 
действия различных подразделений.

Также специалисты увидели, как данные обраба-
тываются в реальном времени и как это помогает 
принимать обоснованные решения, которые повы-
шают эффективность и безопасность производст-
венных процессов.

По итогам командировки нефтяники АО «Мангис-
таумунайгаз» получили ценные знания и опыт, 
которые планируется использовать для модернизации 
производственных процессов на собственных объек-
тах компании. Внедрение интеллектуальных станций 
управления и создание аналогичного ситуационного 
центра позволит повысить эффективность добычи 
нефти, снизить затраты на обслуживание оборудо-
вания и минимизировать риски.

Обмен опытом между «Мангистаумунайгаз» и 
«Эмбамунайгаз» играет важную роль в развитии 
нефтегазовой отрасли Казахстана. Изучение пере-
довых технологий позволяет «Мангистаумунайгаз» 
интегрировать новые решения на своих объектах, что 
способствует успешному развитию компании и 
повышению ее конкурентоспособности на мировом 
рынке.

Р.Ибрашев,
директор ДАИТиС

Повышение эффективности добычи и безопасности

21 тамызда мұнайшылар күні 

қарсаңында Қазақстан мұнайының 125 

жылдығы, Қаламқас кен орнының – 45 

жылдығы мерейлі мерекелеріне орай 

Бас директордың əкімшілік жəне əлеу-

меттік мəселелер жөніндегі орынба-

сары Нұрпейіс Сəрсенбай ағымдағы 

жылы еңбек қауіпсіздігі мəдениетінің 

жоғары деңгейін көрсеткен «Маңғыс-

таумұнайгаз» АҚ жұмыскерлерінің ата-

аналары мен отбасы мүшелеріне алғыс 

хаттар табыс етті. Нұрпейіс Сəрсенбай 

ата-аналарға алғысын білдіріп, жұмыс-

керлердің өмірі мен денсаулығы – 

Қоғамның басты басымдығы екенін 

атап өтті.

Атап айтқанда «ЖМГ» ӨБ 1-МГӨЦ 

шебері Қ.Муратовтың, «ЖМГ» ӨБ 

ПЖПЖЦ шебері Б. Ходжаевтың, 

ГӨДжГШПЦ шебері У.Бердыхожаевтың, 

«ҚМГ» ӨБ ҚҚҰЦ шебері Т. Сардар-

бековтың, «ҚМГ» ӨБ 3-МГӨЦ мастері 

С.Нуртаевтың, «ҚМГ» ӨБ ТСДЦ шебері, 

Б. Құлбатыровтың, «ЖМГ» ӨБ 1-МГӨЦ 

шебері Е. Чанчаровтың, «ЖМГ» ӨБ 1-

МГӨЦ операторы Ж. Дуйсенбайдың 

туыстары мен жақындарына алғыс 

хаттар табысталды.

Бұл жұмыскерлер бастамашылық 

танытып, өндірісте еңбекті қорғау жəне 

қауіпсіздік техникасын жақсарту 

бойынша идеяларды ұсынып қана 

қоймай, өз əріптестері үшін тамаша үлгі 

болып жүр.  Олардың көпшіл і г і 

дүниежүзілік еңбекті қорғау күні 

аясында жыл сайын өткізіліп тұратын 

«Маңғыстаумұнайгаз» АҚ байқауының 

жеңімпаздары мен жүлдегерлері болып 

табылады.

ЕҚжЕҚҚОҚД бастаған іс-шара 

жылы, достық атмосферада өтіп, 

мерекелік шай дастарханымен аяқтал-

ғанын да айта кету керек.

Жұмыскерлердің ата-аналары мен 

туыстары компания басшылығына 

балаларының жұмысын жоғары баға-

лағаны үшін өз ризашылықтарын 

білдір іп,  Қоғам басшылығы мен 

қызметкерлеріне жаңа табыстар мен 

еңбек жетістіктеріне жете берулеріне 

жүрекжарды тілектерін айтып жатты.

ҚАУІПСІЗ ЕҢБЕК ҮШІН 
МАРАПАТТАР

Еңбекті қорғау жəне өнеркəсіптік қауіпсіздік –
«Маңғыстаумұнайгаз» АҚ негізгі басымдықтарының бірі.
Сонымен қатар, компания басшылығы еңбекті қорғау жəне
қауіпсіздік техникасын жақсарту жөніндегі іс-шараларға
белсенді қатысатын жұмыскерлерді ғана емес, олардың отбасы
мүшелерін де қолдап, ынталандырып отырады.

Биыл компаниямыздағы «Аманат» 
партиясының «Маңғыстаумұнайгаз» 
бастапқы партия ұйымы мен «Мұнайлы 
өлке» қайырымдылық қоры бірлесіп, 
200 балаға мектепке қажетті құрал-
жабдықтар мен сөмкелерді сыйға 
тартты. Сондай-ақ, «Жетібаймұнайгаз» 
өндірістік басқармасының мұнайшы-
лары да 31 оқушыға 3 297 000 теңге 
көлемінде көмек көрсетіп, өз үлестерін 
қосты. Қаражат мұнайшылардың 
қайырымдылық көмегімен жиналды, бұл 
олардың қоғам алдындағы жауап-
кершілігін, мейірімділік пен жанашыр-
лық қасиеттерін көрсетеді. Балалардың 
жүзіндегі қуаныш пен ризашылық, 
олардың білім жолында жаңа белес-
терді бағындыруға деген ынтасы – 
осындай игі істердің басты нəтижесі.

«Маңғыстаумұнайгаз» АҚ мұнай-
шылары ұйымдастыратын «Мектепке 
жол» акциясы тек бір реттік көмек емес, 
бұл – болашаққа деген үміт пен сенімнің 

бастамасы. Мұнайшылардың осындай 
игі істері балалардың оқуына деген 
құлшынысын арттырып, олардың бола-
шағына сенімді қадам жасауына жол 
ашады. Ата-аналар үшін бұл – ауырт-
палықты жеңілдетудің бір жолы болса, 
балалар үшін үлкен арманға бастар 
алғашқы қадам. Осылайша, «Маңғыс-
таумұнайгаз» АҚ мұнайшыларының 
қайырымдылық бастамалары өңіріміздің 
болашағына жасалған үлкен инвестиция 
болып табылады. Əрбір бала білім алу 
құқығына ие, жəне əрбір бала өз 
арманын жүзеге асыруға лайықты. Біз, 
қоғам болып, оларға осы жолда қолдау 
көрсетуіміз керек. Маңғыстау мұнайшы-
ларының игі істері осындай мақсатқа 
жетуге бағытталған жарқын мысалдар-
дың бірі болып қала береді.

«МЕКТЕПКЕ ЖОЛ» АКЦИЯСЫ – 
ҚАЙЫРЫМДЫЛЫҚТЫҢ 

ЖАРҚЫН ҮЛГІСІ
Əр жаңа оқу жылының
қарсаңында көптеген ата-аналар
үшін балаларын мектепке
дайындау үлкен сынаққа
айналады. Бұл əсіресе əлеуметтік
жағдайы төмен жəне көпбалалы
отбасыларға қатысты. Осы
орайда, «Маңғыстаумұнайгаз»
АҚ жыл сайын ұйымдастырып
келе жатқан «Мектепке жол»
қайырымдылық акциясы
өңіріміздегі көптеген отбасыға
үлкен көмек көрсетіп келеді.



Мамыртай Тасмуратов, слесарь-ремонтник 5 разряда ЦДНГ №1Мамыртай Тасмуратов, слесарь-ремонтник 5 разряда ЦДНГ №1Мамыртай Тасмуратов, слесарь-ремонтник 5 разряда ЦДНГ №1

Азамат Секов, Слесарь ремонтник 4-раз ЦппнАзамат Секов, Слесарь ремонтник 4-раз ЦппнАзамат Секов, Слесарь ремонтник 4-раз Цппн

Дулат Кальменшеев, Машинист технологических компрессоров 4-р и Арай Ширакбаев, Мастер Газового цехаДулат Кальменшеев, Машинист технологических компрессоров 4-р и Арай Ширакбаев, Мастер Газового цехаДулат Кальменшеев, Машинист технологических компрессоров 4-р и Арай Ширакбаев, Мастер Газового цеха

Айтқали Нұрбеков, «ҚМГ» ӨБ, ПЖПЖЦ 4 д. токарь Айтқали Нұрбеков, «ҚМГ» ӨБ, ПЖПЖЦ 4 д. токарь Айтқали Нұрбеков, «ҚМГ» ӨБ, ПЖПЖЦ 4 д. токарь 

Өсербай Мұқырбаев, «ҚМГ» ӨБ, ПЖПЖЦ 5 д. слесарь-жөндеуші  Өсербай Мұқырбаев, «ҚМГ» ӨБ, ПЖПЖЦ 5 д. слесарь-жөндеуші  Өсербай Мұқырбаев, «ҚМГ» ӨБ, ПЖПЖЦ 5 д. слесарь-жөндеуші  

Қамысбай Егізеков, «ҚМГ» ӨБ, ПЖПЖЦ 5 д. электргазбен дəнекерлеуші Қамысбай Егізеков, «ҚМГ» ӨБ, ПЖПЖЦ 5 д. электргазбен дəнекерлеуші Қамысбай Егізеков, «ҚМГ» ӨБ, ПЖПЖЦ 5 д. электргазбен дəнекерлеуші 

Мамыртай Тасмұратов, №1 МжГӨЦ 5 д.слесарь-жөндеушіМамыртай Тасмұратов, №1 МжГӨЦ 5 д.слесарь-жөндеушіМамыртай Тасмұратов, №1 МжГӨЦ 5 д.слесарь-жөндеуші

Нұрлан Барганаев, №1 МГӨЦ 5 д. операторНұрлан Барганаев, №1 МГӨЦ 5 д. операторНұрлан Барганаев, №1 МГӨЦ 5 д. оператор

Аманжол Қарабасов №1 ҚТСС 4 д. машинистАманжол Қарабасов №1 ҚТСС 4 д. машинистАманжол Қарабасов №1 ҚТСС 4 д. машинист

Жаңагүл Дүйсенова, ҒЗӨЖЦ 5 д. химиялық талдау лаборантыЖаңагүл Дүйсенова, ҒЗӨЖЦ 5 д. химиялық талдау лаборантыЖаңагүл Дүйсенова, ҒЗӨЖЦ 5 д. химиялық талдау лаборанты

Самат Дүйсенов, КМДжАЦ 5 д. аға операторСамат Дүйсенов, КМДжАЦ 5 д. аға операторСамат Дүйсенов, КМДжАЦ 5 д. аға оператор

Нұрғиса Дүрмеков, 5 д. тауарлық операторНұрғиса Дүрмеков, 5 д. тауарлық операторНұрғиса Дүрмеков, 5 д. тауарлық оператор

Азамат Секов, МДӨЦ 4 д. слесарь-жөндеушіАзамат Секов, МДӨЦ 4 д. слесарь-жөндеушіАзамат Секов, МДӨЦ 4 д. слесарь-жөндеуші

Дулат Кальменшеев, Технологиялыық компрессорлардың 4 д. машинисі жəне Арай Ширақбаев, газ цехының шеберіДулат Кальменшеев, Технологиялыық компрессорлардың 4 д. машинисі жəне Арай Ширақбаев, газ цехының шеберіДулат Кальменшеев, Технологиялыық компрессорлардың 4 д. машинисі жəне Арай Ширақбаев, газ цехының шебері

МҰНАЙШЫЛАР КҮНІ – 2024: СУРЕТТЕР СӨЙЛЕЙДІ 
Міне, еліміздіегі мұнай-газ саласы қызметкерлерінің күні мен Қазақстан мұнайының 

125 жылдығы, Қаламқас кен орнының 45 жылдығына арналған мерекелік іс-шаралар да 
өз мəресіне жетті. Мəдени-көпшілік шаралар Қаламқас, Жетібай кен орындарында жəне 
«Маңғыстаумұнайгаз» АҚ орталық кеңсесінде өтті. Абай атындағы мəдениет үйінде 
облыс əкімі, «ҚазМұнайГаз» ҰК АҚ басшылығы, аймақтағы мұнай-газ өндіру 
кəсіпорындарының басшыларының қатысуымен салтанатты жиналыс өтті. Барлық іс-
шаралар жоғары деңгейде өтіп, мұнайшылардың жадында ұзақ сақталары сөзсіз. 
Мерейтойлық даталарға орай əріптестеріміз ҚР Президенті, Энергетика министрі, 
«ҚазМұнайГаз» ҰК АҚ басшылығы, облыс жəне аудан əкімдері жəне т.б. тарапынан 
жоғары марапаттарға ие болды.

Құрметті оқырмандар, назарларыңызға мерекелік іс-шаралардың ең жарқын 
сəттерін ұсынамыз.

Кешегі күн - бүгінгі тарих
«Мұнайлы Өлке» газетіне мұрағат материалдары мен фотосуреттерін, мұнай өнеркəсібінің алғаш ашушылары 
мен ардагерлерінің естеліктерін жəне т.с.с шығаруды жалғастырамыз.

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

- 1966 жылғы 1 наурызда Жетібай 
ауылында көп балалы жанұяда дүниеге 
келдім. Ата-анам он бала тарбиелеп 
өсірді. Əкем Оқу Ығылманов, 1974 
жылдан бастап Маңғыстауда мұнай 
іздейтін экспедицияда жүргізуші болып, 
кейін Жетібай технологиялық көлік 
басқармасында (ЖУТТ) зейнеткерлікке 
шыққанша жұмыс істеді. Шешем - 
ерекше ізгі қасиеттерді бойына жиып, 

отбасының ғана емес, бүкіл 
əулеттің ардақтысына айналған 
батыр ана. 1983 жылы мектеп 
бітіріп 1984 жылы 20 сəуірде 
«Жет ібаймұнайгаз»  ӨБ-на 
ҒЗжӨЖ цехына оператор болып 
жұмысқа кірдім. Еңбек етіп жүріп 
1988-1991 жылдар аралығында 
оқыған Өзен мұнай техникумын 
тəмамдағаннан бері осы цехта 
тап-жылмай еңбек етіп келемін,- 
дейді өзі туралы қысқаша баян-
даған əріптесіміз.

Айжан кейіпкеріміз түзде 
мамандығының қыр-сырын мең-
геген нағыз мұнайшы болса, үйде 
отбасының ұйытқысы, ошақтың 
жылуын сақтап отырған отанасы. 
99 жасқа қараған шағында 
өмірден озған енесінен бата 
алған ибалы келін, абыройлы 
ана. А.Ығылманованың жанұя-
сын мұнайшылар отбасы деп 
атауға нег із  бар.  Отағасы 

Қайрадин Сенгирбаев та осы салада 
жүргізуші екен. Отбасында үш ұл мен бір 
қызды өсірген жұмыскеріміздің ұлдары 
мұнайшы болса, қызы ұстаздық жолды 
таңдаған көрінеді. Осы күніне шүкіршілік 
еткен кейіпкеріміз балаларынан өнген 
немере, жиендерінің алды студент 
болып жетіліп келе жатқандығын да 
мақтанышпен айтты.

- Жұмысымды орындай жүріп, 
мұнай саласының қиындығына төселіп, 
бейімделдім. Мұнайшы болу кез-
келгеннің қолынан келе бермейтін, 
екінің бірі бара бермейтін кəсіп. Өткен 
жылдардағы кəсіпшілік жұмысы мен 
қазіргі өндірісті тіптен салыстыруға 
келмейді. Ешқандай жағдай жасалмаған 
кезде де мамандығымызға деген 
құрметтен айырылмадық, керісінше, 
жастық жалынмен, қайраттана еңбек 
еттік. Қыста боранда, жазда аптап 
ыстықтың қиындықтарына шыдай 
жүріп, өндірістік жоспарды тұрақты 
орындауға қол жеткіздік, - дейді 
мұнайшы.

Ұжымдағы сыйластық, біреуге қол 
ұшын беру, білгенімен бөлісу Айжан 
үшін маңызды қағидаттардың бірі екен. 

Ол зейнеткер болса да араласып 
тұратын Баян Андриханова, Алмаш 
Алмурзаева, Балияш Елбаева, Сара 
Жексенбаева сияқты апаларын құрмет 
тұтатындығын айтты. Ал қырық жылдан 
бері бірге еңбек етіп келе жатқан 
аріптестері Майра Катебаевадан, Үзім 
Досмухамбетовадан, Гүлмира Жиенбае-
вадан, Маншүк Жайлиевадан, Нұрлан 
Берсугуровтан əлі де болса үйренері көп 
екендігін, оларды өзіне үлгі ететіндігін 
мəлім етті.

Айжан Оқуқызына біз де өз тара-
пымыздан денсаулық тілеп, ұзақ жылғы 
еңбег ін ің зейнет ін көру бақыты 
бұйырсын дейміз. Өңрідің атын шығарып 
отырған алпауыт мекеменің өсіп-
өркендеуіне үлес қосқан орасан еңбегі 
еленіп, табысы молая берсін!

Өндіріс өнімділігін арттыруға 
маңдай термен үлес қосып келе жатқан 
əріптесіміздің көпжылғы еңбек өтілі, 
еңбекке деген табандылығы мен 
жауапкершілігі оның айтулы байрақты 
алуына септігін тигізсе керек.

- Бұйырмыс болар, 1989 жылы 
Түрікменстанның Красноводск қала-
сынан келіп, Қоғам Кəсіподағының іс 
жүргізушісі ретінде жұмысқа қабыл-

дандым. Екі айдан кейін вахталық 
ауысыммен жасайтын жұмысты 
қолайлап, аталған цехқа лаборант 
ретінде ауыстым. Бір орында 
тапжылмай жұмыс істеп келе 
жатқаныма міне, бақандай отыз бес 
жыл болыпты. Уақыт неткен жүйрік 
еді,- дейді Алмагүл бір сəт өткенді 
ойға алып.

Қарапайым жұмысшы отба-
сында дүниеге келіп, ата-ананың 
ықыласына бөленіп өскен Алмагүл 
жастайынан білімге құштар болған 
көрінеді. Білсем, үйренсем деген 
бала ниеті кітаппен дос болуға 
қызығушылық тудырған. Мектеп 
бітірген соң күндіз орысша басы-
лыммен шығатын «Еңбек туы» 
газетінің облыстық редакциясында 
архивариус, кітапханашы, кейіннен 
баспа терімінде кеткен қателерді 
жөндейтін қате түзеткіш баспа 
қызметкері болып жасаса, кешке 

И.М. Губкин атындағы Мəскеу мұнай 
химия жəне газ өнеркəсібі институтында 
химик-технолог мамандығы бойынша 
оқыған көрінеді.

- Мектеп қабырғасында сүйікті 
пəнім химия болатын. Адам өзінің жаны 
сүйген мамандықты таңдағаннан кейін, 
сол  жұмысты  сүй і спенш іл і кпен 
жасайтын болады. Қазіргі  кезде 
көптеген отбасыларда балаларға ата-

ана мамандық таңдап береді. Ал балаға 
өз қалауынан, өзіндік таңдаудан бас 
тартуға тура келетін жəйттар көп. 
Біреудің таңдауымен оқып шыққан 
адамды мен өз ісінің маманы деп 
есептемеймін, Ең бастысы – адам 
еңбекке қабілетті, зейінді болуы қажет, - 
дейді ол.

Тауарлық мұнайдың құрамын 
талдаудан өткізіп, қазандықтан сапалы 
мұнайдың жіберілуіне тікелей қатысы 

бар кейіпкеріміз Алмагүл 
өзінің еңбекқорлығы мен 
сабырлы мінезінің арқа-
сында ұжымға да сыйлы екен. Цехтағы 
жас мамандарға өзі білетін жұмыстың 
қыр-сырын үйретуге жалықпайтын-
дығын да алға тартты. Жұмысқа деген 
жауапкершілігі мен тындырымды ісін 
басшылық та назардан тыс қалдырмай 
жоғары бағалап, бірнеше рет құрмет 
грамоталары мен алғыс хаттар тарту 
еткен.

Кен орындағы қайнаған еңбек 
майданының майталманы, ер азамат-
тармен бірге ыссылы-суықты вахта 
өмірін кешіп жүрген мұнайымдық 
Алмагүл Оразбайқызына біз де өз 
тарапымыздан денсаулық тілеп, күрделі 
де жауапты жұмысының берекесін 
көрсін дейміз.

МАМАНДЫҒЫМ – МАҚТАНЫШЫМ
Жақында елордасы Астана қаласында Қазақстан мұнайының      

125 жылдығы мен «Қаламқас» кен орнының 45 жылдығына 

орай, əріптесіміз, Ғылыми-зерттеу жəне өндірістік жұмыстар 

цехының 5-дəрежелі лаборанты Алмагүл Қошқарова                 

ҚР Президентінің қолынан «Парасат» орденін алғандығы 

туралы тамаша жаңалық барша мұнайшыларды бір серпілтіп 

тастады.

ҚАЛТҚЫСЫЗ ҚЫРЫҚ ЖЫЛ ҚЫЗМЕТ ЕТКЕН
Қырық жылғы еңбек... Ұлы Абайша айтқанда ақырын жүріп, анық 

басып, зая кетпеген еңбегінің жемісін көріп келе жатқан əріптесіміз 

Айжан Ығылманова «Жетібаймұнайгаз» өндірістік басқармасының 

Ғылыми-зерттеу жəне өндірістік жұмыстар цехының ұңғымаларды 

зерттеу жөніндегі 5-дəрежелі операторы. Өзінің кішіпейілділігі мен 

қарапайымдылығын қалқан етіп, елге қызмет етудің жолын тапқан ол 

табан аудармастан мұнай саласында тер төгіп келеді.

АДАЛ ЕҢБЕКПЕН – ҚҰРМЕТТІ ЗЕЙНЕТКЕ

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

2021 жылдың 10 айында «Мұнайлы өлке» қайырымдылық қоры (одан əрі - 
Қор) есеп-шотына келіп түскен ерікті қайырымдылық жарна соммасы 5 638 497 
теңгені құрады. Осы қаражат шеңберінде Қор 2023 жылыдың 10 айында 12 өтініш 
негізінде қайырымдылық көмегін жүзеге асырды. Олардың жалпы соммасы 3 502 
500 теңгені құрады. 151 854 теңге қор жұмыс жүргізу үщін банктік алымдарға жəне 
есептік-салықтық міндеттемелерді жүзеге асыру үшін жұмсалды. Артылып қалған 
қаражат Қор есеп-шотында сақтаулы тұр. Бұл қаражат алдағы уақытта Қор атына 
түскен өтініштер негізінде мақсатына сай жұмсалатын болады.

Қорға көмек сұрап хабарласқан азаматтар арасында «Маңғыстаумұнайгаз» 
АҚ қызметкерлері мен олардың туыстары, жақындары да азаматтар болды. 
Сонымен қатар, осы мерзім ішінде науқас азаматтарға көмек беруден басқа 
қайырымдылық-демеушілік жұмыстары да жүргізілді. Олардың сомасы мен 
нысаналы мақсатымен келесі кестеден таныса аласыздар.

№ Аты-жөні
 

Көмек
 

көрсетіл-
ген

 
уақыты

 

Көмек
 

соммасы, 
теңге

 
Мақсаты

 Қосымша
 

ақпарат
 

1. Бисенова Г.Т . Қаңтар 250 000 Материалдық
 
көмек

 

«ММГ» АҚ
 

бұрынғы
 

қыз-
меткері

 
марқұм

 

Т.У. Бисенов  

отбасы  

2. Капатагаева Н. Қаңтар 150 000 
Төсек  тартып  жатқан  

науқасқа  дəрі-дəрмек  

алу  үшін  

«ММГ» АҚ  

қызметкерінің  

туысы  

3. 
Ақшұқыр 

ауылдық мешіті 
Наурыз 302 000 Демеушілік  көмек   

4. Б.С.Суйеуова Сəуір 500 000 
Үйлері  өртеніп  

кетуіне  байланысты  

демеушілік  көмек. 

Көпбалалы  

азқамтылған  

отбасы. 

5. ИП Konystoys Мамыр 300 500 

1-маусым  балаларды  

қорғау  күніне  орай  

мүгедек  балаларға  
сыйлықтар  алу  үшін. 

 

6. 
Р.Ж . 
Ережепова 

Маусым 100 000 Ем  алу  үшін  
«ММГ» АҚ  
қызметкері  

Құрметті əріптестер! Қор қызметінің жүзеге асуына қосқан үлестеріңіз бен 
азаматтық белсенділіктеріңіз үшін өз атымнан жəне Қор көмегіне жүгініп, жанына 
сая тапқан азаматтар атынан баршаңызға шексіз алғысымды білдіремін. Қазақта 
«Садақа 70 түрлі бəледен сақтайды» деген наным бар. Жаратқан жасаған бір 
жақсылығыңыза 100 жақсылық нəсіп етсін! Табыстарыңыз арта берсін!

Құрметпен,
«Мұнайлы өлке» ҚҚ директоры
Ғ.Ғ.Əбдісадық

«Мұнайлы өлке» қайырым қорының 2023 жылдың 
10 айында атқарған жұмыстарының есебі

№ Аты-жөні
 

Көмек
 

көрсетіл-
ген

 
уақыты

 

Көмек
 

соммасы, 
теңге

 
Мақсаты

 Қосымша
 

ақпарат
 

7. Исаев Б. Маусым 200 000 
Жүрекке  ота  жасату  
үшін  

«ММГ» АҚ  
қызметкері  

8. 
Б. 
Абдирахманов 

Шілде 200 000 
Жүрекке  ота  жасату  
үшін  

Сала  ардагері  

9. Н.Г. Хафиз Қыркүйек 1 000 000 

4 жасар  бөбекке  
күрделі  ауруға  шал-
дығуына  байланысты  
қайырымдылық  
көмек  

Жұмсақ  
тіндердің  

рабдомиосарко
масы  

(онкология) 

10. Г.К.Ахметова Қазан 200 000 

1 жасар  сəбиге  күр-
делі  ауруға  шалды-
ғуына  байланысты  
қайырымдылық  
көмек  

5-сатыдағы  
ретинопатия  

11. К.С. Кибасов Қазан 100 000 

ЖКО  салдарынан  
пайда  болған  ішқұры-
лыс  ауруларын  
емдеу үшін 

«ММГ» АҚ  
қызметкері  

12. Г.А.Оразалиев
 

Қазан 200 000 

1 жасар
 
сəбиге

 
күр-

делі
 
ауруға

 
шалды-

ғуына
 
байланысты

 
қайырымдылық

 
көмек

 

«ММГ» АҚ
 

қызметкері
 

БІЛІМПАЗДАР 
БАЙҚАУЫ

Жетібай мен орталық аппараттан келген мұнай-
шылар зияткерлік турнирде əріптестерімен бақ 
сынасты. 

Ойынның өзі жеті турдан тұрды, ал раундтардың 
бірі - Қазақстан мұнайының 125 жылдығына жəне 
Қаламқас кен орнының 45 жылдығына арналды. 
Қалған турларда, қатысушылар бұрынғыдай: тарих, 
спорт, кино, музыка жəне т.б. салаларындағы түрлі 
сұрақтарға жауап берді. 

Нəтижесінде «MMG 
QUIZ-2024» II ойынының 
жеңімпазы «Мұнай тамшы-
лары» командасы болды, 
екінші орынды «OZIMIZ» 
білімпаздары жеңіп алса, 
тұғырдың үшінші сатысына 
«Brent$» командасы көте-
рілді. 

«Қаламқасмұнайгаз» ӨБ басшылығы жеңімпаз-
дар мен жүлдегерлерді тамаша ойынмен құттықтап, 
дипломдар мен сыйлықтар табыс етті. 

Ағымдағы жылдың соңына дейін тағы екі ойын 
өткізу жоспарланып отыр, оның қорытындысы 
бойынша тұрақты чемпионаттың жеңімпазы анықта-
латын болады (4 ойынның нəтижесі бойынша ең көп 
ұпай жинаған команда). Осыған байланысты, əр 
ойынның нəтижесі жинақталып, жалпы кестеге 

енгізілетін болады. Қорытынды төртінші ойын 
финалға айналады, онда Гранд-финалдың жеңімпазы 
мен жүлдегерлері де анықталады.

Өндірістік басқарманың қолдауымен өткен шара 

тарихтағы Тұмар ханшайым, Бопай аналарымыздың 

жалғасындай болған, бүгінде аты ірі өндірістік 

басқармамен аталып, Маңғыстау тарихында ерекше 

орын алатын Қаламқас апаның жəне Қаламқас кен 

орыннан қара алтынды игеруде зор үлесі бар 

майталман мұнайшыларға арналды. «Майталман 

мұнайшылар» тақырыбында жəне Қаламқас апаға 

арнау арнап, еркін тақырыпта өнер көрсеткен 

ақындар төмендегідей марапаттарға ие болды:

1-орынды Асылбек Жаңбырбай - ақын, 1985 

жылы Бейнеу ауданында дүниеге келген. Қазақстан 

Жазушылар одағының мүшесі, «Шабыт» халықаралық 

шығармашылық жастар фестивалінің Поэзия аталымы 

бойынша 1-орын жүлдегері. «Жансусар», «Аспан 

хаттары» атты кітаптарының авторы.

2-орын Мəмбет Бигелдиев – ақын, 1985 жылы 

Сенек ауылында дүниеге келген. Республикалық, 

Облыстық ақындар мүшəйраларының жүлдегері, 

«Өзенмұнайгаз» АҚ Өндірістік техникалық қамту жəне 

жабдықтармен жинақтау басқармасының директоры.

3-орын Алшын Суемов – ақын, 

2001 жылы Ақтау қаласында дүниеге 

келген. Республикалық жəне облыстық 

ақындар айтыстарының жүлдегері. 

Ш.Есенов атындағы «Туризм жəне 

тілдер» факултетінің «Қазақ тілі жəне 

əдебиет» мамандығының 4-курс 

студенті.

4-орын Артур Салпыков - ақын, 

1989 жылы Түпқараған ауданы, Форт-

Шевченко қаласында дүниеге келген. 

Көптеген жазба ақындар мүшəйра-

ларының жүлдегері, «Қайнар» коллед-

жінің қазақ тілі жəне қазақ əдебиеті пəні 

мұғалімі.

4-орын Таңбай Балтабаев – ақын 

1958 жылы туған, зейнеткер Қызыл өзен 

ауылында тұрады.

4-орын Лəззат Домбаева – ақын, 

1977 жылы туған. «Мұрын жырау 

Сеңгірбекұлы атындағы Маңғыстау 

жоғарғы педогогикалық колледжі» МКҚК 

ұстазы. Ақтау қаласында тұрады.

Ақындарға марапатты «Қалам-

қ а с м ұ н а й г а з »  Ө Б - н ы ң  б а с т ы ғ ы      

Мақсат Нұрғабылов пен «Қаламқасмұнайгаз» ӨБ 

бастығының əлеуметтік мəселелер жөніндегі орын-

басары Мұрат Батыршаев табыстады. Шара соңы 

Республикалық байқаулардың лауреаттары, өңірімізге 

танымал өнерпаздардың мерекелік концертіне 

ұласты. Қаламқастық мұнайшылар кешті жылы 

қабылдап, «Қаламқас апаны, майталман мұнайшы-

ларды қайта тірілттіңдер, сіздерге көп рақмет», - дей 

келе ақындарға шалқар шабыт тілеп өткізілген шараға 

алғыстарын жаудырды.

ҚАЛАМҚАС – ЖАЗБА АҚЫНДАР МҮШƏЙРАСЫ

23 тамызда «MMG QUIZ-2024» зияткерлік турнирінің              
II ойыны болды: білімпаздар байқауы бұл жолы Қаламқас    
кен орнында өтті. 

23 тамыз күні «Маңғыстаумұнайгаз» акционерлік 
қоғамы, «Қаламқасмұнайгаз» өндірістік басқарма-
сында Қазақстан мұнайының 125 жылдығы мен 
Қаламқас кен орнының 45-жылдығына орай 
«Қаламқас» атты жазба ақындардың облыстық 
ашық жыр мүшайрасы өтті.

Құрметті əріптестер!
 
"Маңғыстаумұнайгаз" АҚ Əлеуметтік 

желілердег і  ресми парақшаларына 
жазылыңыз:

Мұнда Сіз əрқашан біздің компания 
туралы өзекті ақпарат пен жаңалықтарды, 
маңызды іс-шаралар туралы хабарлан-
дыруларды, еңбек адамдары туралы 
очерктерді, сондай-ақ жаңа технологиялар 
туралы мақалалар мен жоғары сападағы 
фото-бейнелерді таба аласыз.

Біздің əлеуметтік желілерге жазыла 
отырып барлық жаңалықтардан хабардар 
болыңыз!

   TelegramInstagram Facebook YouTube

Уважаемые коллеги!
 

Подписывайтесь на официальные 
страницы АО «Мангистаумунайгаз» в 
социальных сетях:

Здесь Вы всегда найдете актуаль-
ную информацию и новости о нашей 
компании, анонсы важных меро-
приятий, очерки о людях труда, 
статьи о новых технологиях, а также 
фото-видеоконтент высокого качест-
ва и многое другое.

Подписывайтесь на наши соцсети 
и будьте в курсе всех событий!

«МАҢҒЫСТАУМҰНАЙГАЗ» АҚ «ӨМІРЛІК МАҢЫЗДЫ ҚАҒИДАЛАРЫ»  
«Маңғыстаумұнайгаз» АҚ-ның саясаты 

келесідей қағидаларды көздейді:
«Өмірлік маңызды қағидалар» - бұл жазатайым оқиғалар мен 
өндірістік тəуекелдердің алдын алудың қарапайым, түсінікті 
жəне сенімді əдісі. 

Бұл қағидаларды «Маңғыстаумұнайгаз» АҚ-ның барлық 
қызметкерлері мен мердігерлері сақтауға міндетті. «Өмірлік 
маңызды қағидаларды» ұстану -  адам өмірін сақтаудың ең 
маңызды тəсілі. 

Біздің жұмысшыларымыз, басшылығымыз, қоғамның 
құрылымдық бөлімшелері мен өндірістік құрылымдық 
бөлімшелер басшылары, сондай-ақ мердігерлеріміз бұл 
мəселеде жауапкершілікті көрсетеді жəне осы қағидаларды 
сақтайды деп сенеміз. 

Жұмысшылардың қауіпсіздігі əрқашан біздің маңызды 
басымдықтарымыздың бірі болып қала береді.

«Өмірлік маңызды қағидалар» бойынша толық 
ақпарат алу үшін ұялы телефон арқылы QR-code 
бойынша өтіңіз

СЕРВИСТІК ҰЙЫМДАРДЫҢ ЖАҢАЛЫҚТАРЫ - НОВОСТИ СЕРВИСНЫХ ОРГАНИЗАЦИЙ 

Эльбрус шыңы – əлемдегі 
ең қиын асулардың бірі. Оған 
көтерілу ерік-жігерді, төзім-
ділікті жəне ұлы мақсатқа деген 
талпынысты талап етед і . 
Қайырбай Жарылғасов осы 
қасиеттердің бəрін көрсетіп, 
Эльбрус шыңына жетіп қана 
қоймай, сол жерде Компани-
ямыздың жалауын желбіретті.  
Əріптесіміздің бұл жетістігі 
бүкіл ұжым үшін үлкен шабыт 
көзі болып табылады.

Эльбрусты бағындыру 
оның жанқиярлық еңбегінің, 
тынымсыз ізденісінің жəне 
сүйікті ісіне деген адалдығының 
дəлелі. Бұл ерлігі бəрімізді жаңа 
шыңдарға жетелейді!

«МАҢҒЫСТАУМҰНАЙГАЗ» 

ЖАЛАУЫ ЭЛЬБРУСТА ЖЕЛБІРЕДІ!

В Павлодаре завершилась 
Спартакиада АО «НК «КазМунайГаз», 
которая в этом году была посвящена 
125-летию казахстанской нефти и 
125-летию Каныша Сатпаева.

В состязаниях приняли участие 
более 600 атлетов из 27 организаций 
группы компаний КМГ. Нефтяники 
выявляли лучших из лучших в 11 
видах спорта.

По итогам Спартакиады, в 
соревнованиях по армрестлингу 
б р о н з о в у ю  м е д а л ь  з а в о е в а л 
оператор 4-го разряда ЦДНГ-3 ПУ 

« Ж е т ы б а й м у н а й г а з »  Д ə у р е н 
Абабукиров. Еще одну бронзовую 
медаль нашей команде принесла 
инженер ОБиКРС ПУ «Жетыбай-
мунайгаз» Гүлжан Оңғалиева, 
занявшая третье место в состязаниях 
по плаванию. Кроме того, лучшей 
связующей волейбольного турнира 
была признана работница меха-
нического цеха ПУ «Жетыбай-
мунайгаз» Акмарал Бейбитова.

От всей души поздравляем 
коллег и желаем новых спортивных 
побед в будущем!

ИТОГИ СПАРТАКИАДЫ - 2024
Əріптесіміз - «Жетібаймұнайгаз» өндірістік басқармасы,                
№1 мұнай-газ өндіру цехының мұнайшысы Қайырбай 
Жарылғасов Кавказдың ең биік шыңы – Эльбрусты 
бағындырып, Компаниямыздың жалауын биікке көтерді.         
Ол бұны Қазақстан мұнайының 125 жылдығы мен 
“Қаламқасмұнайгаз” ӨБ-ның 45 жылдығына арнады.  

Қойылымды қою идеясының 
авторы жəне ұйымдастырушы – 
Технологиялық сұйықтық дайындау 
цехының 5-дəрежелі машинисі Бибігүл 
Қалыбаваның,  «МұнАйым» ƏЭК 
төрайымы Шолпан Ильмуханбетованың 
ба с т амашылдық  е т у і мен  к і л ең 
«Маңғыстаумұнайгаз» акционерлік 
қоғамының құрылымдық бөлімшелері 
жұмыскерлері сахналайтын «Əз, əулие 
Қаламқас» атты қойылым премьерасы 
күні кеше мұнайлы мекенді бір серпілтті. 

Пьесаның авторы, мəдениет жəне өнер 
ардагері, режиссёрдің көмекшісі Шара 
Чуакова, қоюшы режиссёр ҚР Мəдениет 
саласының үздіг і ,  актриса Анар 
Бейсенбина, осы қойылымға мұнайым-
дық нəзік жандыларды дайындау 
барысында кəсіби тұрғыдан жұмыс 
жасады.

Қаламқастағы 280 орындық Спорт 
кешеніне жиналған көрерменнің 
қарасының көптігі соншалық, залда ине 
шаншар жер болмай қалғасын, қосымша 
жүз адамға орындық қоюға тура келді. 
Ал Ақтау қаласындағы музыкалық драма 
театрында өткен премьерада зал толып 
кеткендіктен, спектакльді түрегеліп 
тұрып тамашалаушылар көп болды. 
Тағатсыздана күткен əлеумет сілтідей 
тынып, қойылымды жылы қабылдады.

Əріптестеріміз өздеріне жүктелген 
рөлдерді болмысымен қатар ұстай алу 
қабілетімен ерекшеленіп, шынайы 
сомдау, образға ену қабілеттерімен де 
да назар аудартты.

Қырағы көрермен пьеса бастал-
ғаннан-ақ оқиға желісінің тереңіне 
сүңгіп, кейіпкерлермен бірге толқыды. 

Əсіресе, өрімдей Қаламқас арудың 
қосшы қыздарымен бірге аядай ауылды 
асырауы, көзге көрінбейтін киіктің киесі, 
жердің киесі тақырыбы, ананың балаға 
деген махаббаты мен сенімділік беруі, 
тастанды балалар тақырыбы, киіктің 
текті жануар екендігі айшықты сурет-
телген көркемдік шығарма көпке ой 
салып, жүректерді тебірентті. Көздің 
жасына да ерік берілді.

Бұл драманың жарыққа шығуына 
атсалысқан шығармашылық топтың 
ыждағаттылықпен дайындалғанының, 

рольдерді шеберлікпен ойна-
ғанының белгісі деп білуге 
болады. «Əз, əулие Қаламқас» 
пьесасының əрбір кейіпкері – 
рөлдерді жоғары деңгейде 
сомдады деп айтсақ артық 
болмайды. Бастысы үміт 
ақталып, нəтижесі жанды 
жадыратты.

Көрермен көзайымының 
қошаметіне бөленген əріптес-
кейіпкерлерімізге басшы-
лықтың атынан ықылас гүлі 

табысталып, бас директордың əкімшілік 
жəне əлеуметтік мəселелер жөніндегі 
орынбасары Нұрпейіс Сəрсенбай 
жүрекжарды құттықтау тілегін айтты. 
Жиналғандар ұзақ уақыт қол соғып, 
шоқ-шоқ гүлдерімен ризашылықтарын 
білдіріп жатты.

Өндірістік қызметінен бөлек, 
өнерде жаңа қырынан танылған 
əріптестерімізге біз де сəттілік пен 
саулық, береке мен бірлік тілейміз. 
Өнерлеріңіз үстем болсын!

«ƏЗ, ƏУЛИЕ ҚАЛАМҚАС»: КИЕНІ ҰЛЫҚТАУ
26 тамыз күні Қаламқас кен орнында, 28 тамызда Ақтау 
қаласындағы Н.Жантөрин атындағы музыкалық драма 
театрында Қазақстан мұнайының 125 жылдығы мен 
Қаламқас кен орнының 45 жылдығы мерейлі мерекелерін 

атап өту аясында  мұнайлы мекенді тербеткен, жанкешті 
мұнайшыларды, қалың көрерменді тебіренткен күн болды...  
Жердің киесі бар екендігі əлімсақтан бері айтылатынын ескерсек, 
бұл өндіріс ошағының дүйім елге пайдасы тиіп отырған 
қуаттылығы жоғары алып кəсіпорынның кіндігі, қара алтынның 
қамбасы болуы тектен-тек емес па деп қаласың. Еліне қапысыз 
қызмет етіп, оның берекесін көріп отырған əрбір жұмыскерге ой 
салатын, рух пен күш беретін бұл қойылым Компания тарихында 
болмаған елең еткізердей жаңалық болды.


